
Хулосаи

комиссияи экспертии Шурой диссертатсионии 6D.KOA -  036 

назди Донишкадаи давлатии забонҳои Тоҷикистон ба номи Сотим 

Улуғзода оид ба диссертатсияи Шердилова Сурайё Фармонбековна 

дар мавзуи «Таҳқиқоти этнолингвистии лексикаи гӯйиши тоҷикони 

водии Ғорон (аз гурӯҳи лаҳҷаҳои шеваи ҷанубии забони тоҷикӣ)» 

барои дарёфти дараҷаи илмии номзади илмҳои филологӣ аз рӯйи 

ихтисоси 10.02.19. -  Назарияи забои.

Диссертатсияи номзадии Шердилова Сурайё Фармонбековна 
«Таҳқиқоти этнолингвистии лексикаи гӯйиши тоҷикони водии Ғорон 
(аз гурӯҳи лаҳҷаҳои шеваи ҷанубии забони тоҷикӣ)» ба таҳқиқи 
этнолингвистии лексикаи яке аз гӯйишҳои бадахшонии шеваи 
ҷанубии забони тоҷикӣ бахшида шудааст.

Муҳиммоти таҳқиқот, пеш аз ҳама, бо он муайян мегардад, ки 
кори мазкур дар самти забоншиносии қавмӣ (этнолингвистика) 
анҷом дода шудааст. Воқеан, муаллиф дуруст таъкид мекунад, ки 
масъалаи таҳқиқи лексикаи гӯйишҳои ин ё он шева дар лаҳҷашиносии 
тоҷик аз масъалаҳои муҳим ва рӯзмарра маҳсуб мешавад. Шеваҳои 
забони тоҷикй, ки дар асоси лаҳҷаю гӯйишҳои алоҳида cap мезананд, 
яке аз сарчашмаҳои асосии рушди таркиби лугавии забони адабии 
тоҷик ва таҳкурсии он ба шумор мераванд, зеро онҳо бо ҳаёт ва 
таърихи халқи тоҷик алоқаи ногусастанӣ доранд. Воқеан, таърихи 
забон ва урфу одатҳои миллӣ дар шеваю лаҳҷаҳо бештару беҳтар 
маҳфуз мондаанд, вале дар шевашиносии тоҷик масъалаи лексикаи 
лаҳҷаҳои маҳаллӣ аз назари этнолингвистӣ ҳанӯз пурра омӯхта 
нашудааст. Аз ин рӯ, диссертант лексикаи гӯйиши тоҷикони водии 
Ғоронро, ки дар ҳудуди ноҳияи Ишкошими ВМКБ интишор ёфтааст, 
аз нигоҳи этнолингвистӣ мавриди таҳқиқ қарор додааст. Гӯйиши 
тоҷикони Ғоронро муҳаққиқон ба лаҳҷаҳои бадахшонӣ, ки онҳо дар 
навбати худ, ба шеваи ҷанубй дохил мешаванд, мансуб донистаанд. 
Лаҳҷаҳои бадахшонии забони тоҷикӣ дар водии Ғорон, Ишкошим ва 
баъзе деҳаҳои водии Вахони ноҳияи Ишкошим густариш ёфтаанд. 
Лексикаи лаҳҷаҳои тоҷикони бадахшон нисбат ба дигар лаҳҷаҳои 
шеваи ҷанубй кам омӯхта шудааст. Аз ин ҷиҳат, ҳаматарафа таҳқиқ 
намудани лексикаи лаҳҷаи тоҷикони бадахшони водии Ғорон аз 
ҷиҳати этнолингвистӣ дар марҳилаи кунунии рушди забоншиносии 
тоҷик яке аз мавзуъҳои мубрам маҳсуб меёбад.



Таҳқиқи лексикаи гӯйиши тоҷикони Ғорон на фақат барои 
рушди забони адабии тоҷик, балки барои таърихшиносй, этнография 
ва хусусан барои муайян намудани масъалаҳои таърихи забони 
тоҷикӣ аҳаммияти калон дорад.

Навгонии илмии таҳқиқот дар он зоҳир мегардад, ки дар 
забоншиносии тоҷик бори нахуст хусусиятҳои этнолингвистии 
лексикаи соҳавии гӯйиши ғоронии лаҳҷаи бадахшонии забони тоҷикй 
ба сифати як рисолаи мукаммал мавриди таҳқиқ қарор гирифтааст. 
Инчунин, дар асоси маводи андӯхта гӯйиши тоҷикони водии Ғорон 
бо баъзе лаҳҷаю шеваҳои дигари забони тоҷикй мухтасар муқоиса ва 
умумияту фарқияти онҳо то ҷое муайян карда шудааст. Ҳамзамон, 
этнографизмҳои гӯйиши мазкур дар шакли лугати алоҳида дар охири 
кор ба шакли замима таҳия гардидааст.

Бинобар ин, мавзуе, ки унвонҷӯ Шердилова С.Ф. таҳти унвони 
«Таҳқиқоти этнолингвистии лексикаи гӯйиши тоҷикони водии Ғорон 
(аз гурӯҳи лаҳҷаҳои шеваи ҷанубии забони тоҷикй)» ба ҳайси кори 
илмй анҷом бахшидааст, қобили дастгирист.

Кори таҳқиқотии муҳаққиқ кз  муқадцима, се боб, хулоса, рӯйхати 
адабиёт ва замимаи лугат ташкил ёфта, дар асоси талаботи 
“Дастурамал оид ба тартиби барасмиятдарории диссертатсияҳо 
барои дарёфти дараҷаи илмии доктор фалсафа (РйВ)-доктор аз рӯйи 
ихтисос, номзади илм ва доктори илм, авторефератҳо ва мақолаҳои 
илмии чопшуда доир ба мавзуи диссертатсия”, ки бо қарори Раёсати 
Комиссияи олии аттестатсионии назди Президента Ҷумҳурии 
Тоҷикистон аз 28 июни соли 2017, №3/1 тасдиқ гардидааст, таълиф 
шудааст.

Дар қисмати муқаддимаи диссертатсия муаллиф муҳиммияти 
интихоби мавзуъро асоснок карда, дараҷаи таҳқиқи мавзуи илмй, 
робитаи таҳқиқот бо барномаҳо (лоиҳаҳо), мавзуъҳои илмӣ, мақсади 
таҳқиқот, вазифаҳои таҳқиқот, объекти таҳқиқот, асосҳои назариявии 
таҳқиқот, пойгоҳи таҳқиқот, навгонии илмии таҳқиқот, нуктаҳои ба 
ҳимоя пешниҳодшаванда, аҳамияти назариявӣ ва амалии таҳқиқот, 
дараҷаи эътимоднокии натиҷаҳои таҳқиқот, мутобиқати 
диссертатсия ба шиносномаи ихтисоси илмй, саҳми шахсии 
довталаби дараҷаи илмй дар таҳқиқот, тасвиб ва амалисозии 
натиҷаҳои диссертатсия, интишорот аз рӯйи мавзуи диссертатсия, 
сохтор ва ҳаҷми диссертатсияро таҳлил ва баррасй кардааст.

Муаллиф дар боби аввал, ки «Асосҳои назариявии таҳқиқоти 
этнолингвистии лексикаи гӯйиши тоҷикони водии Ғорон» номгузорй 
шудааст, масъалаҳои асосии марбут ба диссертатсияро дар такя бо



назарияи муҳаққиқон баррасӣ намудааст. Боби мазкур аз 4 зербоб 
иборат буда, дар он пеш аз ҳама, мухтасар доир ба минтақаи 
таҳқиқот маълумот дода шудааст. Баъдан, пажӯҳишҳои 
забоншиносиву этнографӣ дар забоншиносии тоҷик аз нигоҳи 
назариявй тавзеҳ дода шудаанд. Ин ҷо доир ба таҳқиқи гӯйиши 
тоҷикони водии Ғорон низ муҳаққиқ маълумот дода, оид ба корбурди 
истилоҳҳои шева, лаҳҷа ва гӯйиш фикри худро баён намудааст. Дар 
зербоби 4-уми ҳамин боб муаллиф доир ба омӯзиши этнографизмҳо 
ва диалектизмҳои лексикӣ таҳқиқот анҷом додааст.

Дар боби дуюми рисола «Таснифоти мавзуии лексикаи гӯйиши 
тоҷикони водии Ғорон» муҳаққиқ ба таҳлили воҳидҳои луғавии 
лексикаи гӯйиши ғоронии забони тоҷикй пардохта, аз нигоҳи мавзуъ 
онҳоро тасниф кардааст. Тибқи таснифоти муаллиф ин боб 2 
мавзуъро фаро мегирад, ки онҳо дар навбати худ, ба зермавзуъҳо 
ҷудо карда шудаанд.

Дар боби сеюм, ки «Манбаъҳои пайдоиш ва ташаккули лексикаи 
гӯйиши тоҷикони Ғорон» унвон гирифтааст, муаллиф вожаҳои аслй 
ва иқтибосиро мавриди таҳлил қарор дода, баромади таърихии 
онҳоро нишон додааст.

Дар қисмати хулоса натиҷаҳои бадастомадаи таҳқиқот ҷамъбаст 
гардидаанд.

Диссертатсияи Шердилова Сурайё Фармонбековна дар мавзуи 
«Таҳқиқоти этнолингвистии лексикаи гӯйиши тоҷикони водии Борон (аз 
гурӯҳи лаҳҷаҳои шеваи ҷанубии забони тоҷикӣ)» ба талаботи банди 31- 
33-и Тартиби додани дараҷаҳои илмй, ки бо Қарори Ҳукумати 
Ҷумҳурии Тоҷикистон аз 30-юми июни соли 2021, таҳти № 267 тасдиқ 
гардидааст, ҷавобгӯ буда, ба ҳимоя қабул карда мешавад. Диссертатсия аз 
тарафи муаллиф мустақилона навишта шуда, дорой мазмун ва мантиқи 
ягонаи дохилй мебошад. Натиҷа ва нуктаҳои илмии барои ҳимоя 
пешниҳодшуда саҳми шахсии муаллифи диссертатсияро нишон 
медиҳанд. Мавзуъ ва мазмуни таҳқиқот диссертатсионй бо 
шиносномаи ихтисоси 10.02.19.-Назарияи забои комилан мувофиқ 
мебошад.

Муаллиф вобаста ба кори таҳқиқотӣ 7 мақолаи илмиро дар 
маҷаллаҳои илмии тақризшаванда, ки аз ҷониби КОА назди 
Президента Ҷумҳурии Тоҷикистон эътироф шудаанд, нашр кардааст 
ва 5 мақолаи дигар дар маҷмуа ва маҷаллаҳои гуногуни илмй ба табъ 
расонидааст, ки дар маҷмуъ натиҷаҳои асосӣ ва хулосаҳои 
муҳаққиқро инъикос намуда, ба мазмун ва муҳтавои диссертатсия 
бевосита алоқаманд мебошанд. Мақолаҳои илмии интишорёфтаи



муаллиф ва теъдоди маводи чопшуда ба талаботи бандҳои 34 ва 35-и 
Тартиби до дани дараҷаҳои илмӣ мувофиқат менамоянд.

Автореферата диссертатсия ва мақолаҳои нашркардаи 
диссертант фарогири мазмуну муҳтавои диссертатсия мебошад. Дар 
диссертатсияи Шердилова С.Ф. истифодаи мавод бидуни ишора ба 
муаллиф ё маъхаз ба назар намерасад. Ин аз риоя гардидани банди 
37-и Тартиби додани дараҷаҳои илмӣ гувоҳй медиҳад. Дар хулосаи 
диссертатсия дастовардҳои таҳқиқот ва моҳияти масъалаҳои меҳварй 
зикр ёфта, дурнамои мавзуи кори диссертатсионӣ муайян шудааст. 
Аҳаммияти таҳқиқот, навгониҳои илмии диссертатсия ва арзиши 
амалии онро ба назар гирифта, комиссияи эксперта ба чунин хулоса 
омад, ки диссертатсияи Шердилова Сурайё Фармонбековна дар 
мавзуи «Таҳқиқоти этнолингвистии лексикаи гӯйиши тоҷикони 
водии Ғорон (аз гурӯҳи лаҳҷаҳои шеваи ҷанубии забони тоҷикй)» 
барои дарёфти дараҷаи илмии номзади илмҳои филологй аз рӯйи 
ихтисоси 10.02.19. -  Назарияи забон, ба ҳимоя пешниҳод кардан 
мумкин аст. Комиссияи эксперта дар асоси банди 60-и Тартиби 
додани дараҷаҳои илмй пешниҳод менамояд:
1. Диссертатсияи Шердилова Сурайё Фармонбековнаро дар мавзуи 
«Таҳқиқоти этнолингвистии лексикаи гӯйиши тоҷикони водии Ғорон 
(аз гурӯҳи лаҳҷаҳои шеваи ҷанубии забони тоҷикӣ)» барои дарёфти 
дараҷаи илмии номзади илмҳои филологй аз рӯйи ихтисоси 10.02.19.
-  Назарияи забон дар Шурой диссертатсионии 6D. КОА-036 назди 
Донишкадаи давлатии забонҳои Тоҷикистон ба номи Сотим 
Улуғзода тариқи овоздиҳии ошкоро ба ҳимоя қабул карда шавад.
2. Комиссияи эксперта муҳаққиқони зеринро, ки корҳои илмй- 
таҳқиқиашон ба 10.02.19. -  Назарияи забон мувофиқат доранд, ба 
ҳайси муқарризони расмӣ пешниҳод менамояд:
- Ҳомидов Дилмурод - доктори илмҳои филологй, профессори

кафедраи таърихи забон ва типологияи 
Донишгоҳи миллии Тоҷикистон;

- Бобомуродова Маҳбуба -  номзади илмҳои филологй, дотсенти
кафедраи методикаи таълими забон ва 
адабиёти Донишгоҳи давлатии 
омӯзгории Тоҷикистон ба номи 
Садриддин Айнӣ.

3. Ба сифати муассисаи тақриздиҳанда Институти забон ва адабиёти 
ба номи Рӯдакии Академияи миллии илмҳои Тоҷикистон пешниҳод 
карда шавад.
4. Ба гузоштани эълони ҳимоя, матни диссертатсия ва автореферата 
он дар сомонаи Донишкадаи давлатии забонҳои Тоҷикистон ба номи



Сотим Улуғзода ва Комиссиям олии аттестатсионии назди Президенти 
Ҷумҳурии Тоҷикистон иҷозат до да шавад.

5. Барой чопи автореферат бо ҳуқуқи дастнавис ва ирсол гардидани он 
ба суроғаи таъйиншуда иҷозат дода шавад.

Раиси комиссиям эксперта:
доктори илмҳои филологй, 
профессор, аъзои Шурой 

Аъзои комиссиям эксперта:
доктори илмҳои филологй, 

